
4. Kap.
St. Paulus 1 girje







4. Kapittal.




1 Nuft adnus juokke olmuš min Kristus balvvalægjen ja dallodoallen Ibmel čieǥosvuođai bagjel.

2 Dallodoalle olbmuin gaibeduvvu, atte oskaldasen si gavdnujuvvut galggek.

3 Mutto im dast ane loǥo dist daihe guđege olmušlaš laǥast dubmijuvvut; im vela ješječčam duobmemen læk;

4 dastgo duokkenam galle im dieđe maidegen; mutto dago boft vanhurskesen dakkujuvvum im læk; mutto hærra dat læ, gutte muo duobmar læ.

5 De allet damditti maidegen auddal aige duobme, auddal go hærra boatta; gutte maida čuovgas ouddi bufta, mi sævdnjadassi čikkujuvvum læ, ja gutte vaimoi arvvalusaid almostægje læ; ja de gudnes juokkaš oaǯǯo Ibmelest.

6 Mutto dam, veljačak! mon cælkkam læm muo ječčam ja Apollos harrai, din ditti; vai modnust di oappabættet, amadek jiermalabbun di ječaidædek adnet go dat, mi čallujuvvum læ, amadek guđege olbmu ditti di goarrotallašgoattet nubbe nubbe vuosstai.

7 Dastgo gi dunji alebvuođa adda? ja mi læ dust, maid ik oaǯǯom læk? mutto jos dalle oaǯǯom læk, manne ramadallamen læk, dego ik oaǯǯom læk?

8 Di læppet jo gallanam, di læppet jo riggom, di læppet jo hærran šaddam alma mintaǥa; ja vare di hærran lifčidek šaddam, vai migis maida din hærravuođa guoimek šaddašeimek.

9 Dastgo muo mielast galle orro, atte Ibmel

